
1 Inngangur
Hér er sett fram skipulagslýsing vegna breytingar á Aðalskipulagi Árneshrepps 2005-2025 og gerð
deiliskipulags vegna Hvalárvirkjunar samkvæmt 30. og 40. grein skipulagslaga nr. 123/2010. Þar sem
aðalskipulagsbreytingin og gerð deiliskipulags er háð umhverfismati áætlana er að auki sett fram
matslýsing fyrir umhverfismat áætlana, sbr. lög um umhverfismat áætlana nr. 105/2006.

1.1 Yfirlit
Sveitarfélagið Árneshreppur hyggst vinna breytingu á Aðalskipulagi Árneshrepps 2005-2025.
Fyrirhuguð aðalskipulagsbreyting tekur til þess hluta gildandi aðalskipulags sem markar stefnu um
Hvalárvirkjun og virkjunarsvæðis hennar, flutningi orkunnar inn á flutningskerfi Landsnets og
lagfæringum á Ófeigsfjarðarvegi. Fyrirhuguð breyting er í samræmi við stofnmarkmið í gildandi
aðalskipulagi sem gerir ráð fyrir Hvalárvirkjun, aðeins er um breytingu á útfærslu og umfangi að ræða.
Skipulagsbreytingin tekur bæði til sveitarfélagsuppdráttar I og II auk skipulagsákvæða.
Fyrirhuguð aðalskipulagsbreyting mun fela í sér að afl og ársframleiðsla Hvalárvirkjunar eykst en
umfang virkjunarsvæðisins verður minnkað verulega. Umfangi uppistöðulóna verður breytt, miðað við
núgildandi aðalskipulag, ásamt legu stíflumannvirkja og jarðganga vegna vatnsmiðlunar. Svæði fyrir
gestastofu verður sett inn á skipulag. Gönguleið yfir Ófeigsfjarðarheiði verður færð til og vegir um
virkjunarsvæðið verða skilgreindir, en í gildandi aðalskipulagi eru einungis skilgreindir vegir vegna
undirbúningsrannsókna. Efnistöku- og efnislosunarsvæði verða einnig skilgreind innan
virkjunarsvæðisins. Jafnframt er gert ráð fyrir breyttri legu Hvalárlínu og endurbótum á
Ófeigsfjarðarvegi. Auk þess er gert ráð fyrir að allt land ofan virkjunarsvæðis, innan jarðanna
Ófeigsfjarðar og Engjaness og innan sveitarfélagsmarka njóti hverfisverndar vegna nálægðar við
Drangajökul. Breytingar verða gerðar á uppdrætti og/eða greinargerð eftir því sem tilefni er til. Nánar
er fjallað um viðfangsefni aðalskipulagsbreytingarinnar í kafla 3.
Samhliða breytingu á aðalskipulagi verður unnið nýtt deiliskipulag fyrir Hvalárvirkjun og núgildandi
deiliskipulag vegna undirbúningsrannsókna verður fellt úr gildi. Nýja deiliskipulagið verður í samræmi
við breytt aðalskipulag og umhverfismat Hvalárvirkjunar. Afmörkun deiliskipulagsins mun fylgja
afmörkun virkjunarsvæðisins í breyttu aðalskipulagi. Gerð verður grein fyrir tegund orkuöflunar og
umfangi, ásamt orkuflutningi af svæðinu. Helstu þættir deiliskipulagsins eru skilmálar og afmörkun lóða
og byggingarreita fyrir byggingar ásamt bílastæðum. Einnig verða settir skilmálar og afmarkaðir
framkvæmdareitir fyrir önnur mannvirki virkjunarinnar og vinnuvegi, svæði fyrir efnistöku og
haugsetningu og grein gerð fyrir lagnaleiðum. Ákvæði verða sett um frágang og mótvægisaðgerðir.
Deiliskipulagið mun taka mið af staðháttum, s.s. náttúruvá, minjum, lífríki og landslagi. Nánar er fjallað
um viðfangsefni deiliskipulagsins í kafla 3.

1.2 Tilgangur skipulagslýsingar
Skipulags- og matslýsingu er ætlað að tryggja aðkomu almennings og hagsmunaaðila að
skipulagsferlinu á fyrstu stigum þess, stuðla að auknu gagnsæi og upplýsingaflæði, skila betri og
markvissari skipulagsvinnu og veita sveitarstjórn og öðrum sem koma að skipulagsgerðinni betri yfirsýn
allt frá upphafi vinnunnar.
Samkvæmt skipulagslögum hefst aðal- og deiliskipulagsgerð á því að sveitarstjórn tekur saman lýsingu
á skipulagsverkefninu þar sem fram kemur hvaða áherslur hún hefur við skipulagsgerðina, upplýsingar
um forsendur, fyrirliggjandi stefnu og fyrirhugað skipulagsferli. Sveitarstjórn ber ábyrgð á gerð og
kynningu lýsingar.

1.3 Skipulag og útgáfa leyfa
Skv. 4. gr. reglugerðar um framkvæmdaleyfi nr. 772/2012 skulu allar framkvæmdir sem teljast
meiriháttar, hafa áhrif á umhverfið og breyta ásýnd þess, vera í samræmi við skipulagsáætlanir. Ekki
þarf að afla framkvæmdaleyfis fyrir framkvæmdir sem eru háðar byggingarleyfi skv. 1. mgr. 13. gr.
skipulagslaga nr. 123/2010. Skv. 5. mgr. 13. gr. laganna getur sveitarstjórn veitt framkvæmdaleyfi að
undangenginni grenndarkynningu fyrir framkvæmdir í samræmi við aðalskipulag ef deiliskipulag liggur
ekki fyrir. Skv. 5. gr. reglugerðar um framkvæmdaleyfi nr. 772/2012 geta m.a. enduruppbygging vega,
stígar, efnistaka á landi og flutningskerfi rafveitna verið háðar framkvæmdaleyfi. Gert er ráð fyrir að
sótt verði um framkvæmdaleyfi á grundvelli breytts aðalskipulags fyrir þessa þætti á því svæði sem
liggur utan marka deiliskipulagsins.

2 Forsendur og samhengi skipulagsgerðar
Í kaflanum er gerð grein fyrir helstu forsendum fyrir breytingu á Aðalskipulagi Árneshrepps 2005-2025
og nýju deiliskipulagi, svo sem aðdraganda, markmiði og afmörkun skipulagssvæðis, matsskyldu,
lýsingu á staðháttum og tengslum við aðrar skipulagsáætlanir og áætlanir stjórnvalda á landsvísu.

2.1 Aðdragandi
Aðalskipulag Árneshrepps 2005-2025 var staðfest í janúar 2014, en þar er gert ráð fyrir Hvalárvirkjun,
tengingu hennar við landsnetið og bættum samgöngum. Eitt af stofnmarkmiðum gildandi aðalskipulags
er að unnið verði að virkjun Hvalár. Gerð var breyting á aðalskipulaginu sem tók gildi í júlí 2018 og
deiliskipulag vegna undirbúningsrannsókna sem tók gildi júní 2019. Frummatsskýrsla Hvalárvirkjunar
var lögð fram sumarið 2016 og Skipulagsstofnun gaf út álit um umhverfismat Hvalárvirkjunar í apríl
2017. Í hönnunar- og matsferlinu hafa áherslur og umfang fyrirhugaðra framkvæmda breyst lítillega og
ákveðnir þættir, sem ekki lágu fyrir við gerð gildandi aðalskipulags, hafa verið útfærðir nánar.
VesturVerk ehf. Áformar Hvalárvirkjun, þ.e. virkja rennsli Hvalár, Rjúkanda og Eyvindarfjarðarár til
raforkuframleiðslu. Gert er ráð fyrir að afl virkjunarinnar verði um 55 MW og orkuframleiðsla verði um
320 GWh á ári. Markmið framkvæmdarinnar er að auka framleiðslu raforku innan Vestfjarða og um
leið bæta afhendingaröryggi þar, sem er það lakasta á landinu. Með því er jafnframt stefnt að því að
þörfin minnki fyrir varaafl knúið jarðefnaeldsneyti. VesturVerk ehf. hefur því óskað eftir því við
Árneshrepp að gerðar verði breytingar á aðalskipulagi og unnin verði tillaga að deiliskipulagi með
tilgreindar forsendur að leiðarljósi.
Hvalárvirkjun er einn þeirra virkjunarkosta sem metnir voru í 2. áfanga rammaáætlunar um vernd og
nýtingu náttúrusvæða með áherslu á vatnsafl og jarðhitasvæði. Í þingsályktun nr. 13/141 um áætlun
um vernd og orkunýtingu landssvæða var Hvalárvirkjun skipað í orkunýtingarflokk og var annar af
aðeins tveimur vatnsaflskostum í nýtingarflokki. Jafnframt var Hvalárvirkjun eini kostur í nýtingarflokki
á Vestfjörðum. Í tillögu verkefnastjórnar 3. áfanga áætlunarinnar er virkjunin áfram í nýtingarflokki.

2.2 Markmið
Markmið aðalskipulagsbreytingarinnar er að skapa svigrúm fyrir Hvalárvirkjun í samræmi við
stofnmarkmið gildandi skipulags. Eitt af stofnmarkmiðum gildandi aðalskipulags er að unnið verði að
virkjun Hvalár. Markmið deiliskipulagsins er að skapa svigrúm fyrir Hvalárvirkjun í samræmi við breytt
aðalskipulag og umhverfismat Hvalárvirkjunar. Þá er markmiðið einnig að framkvæmdin valdi eins lítilli
röskun á umhverfinu og kostur er, bæði til lengri og skemmri tíma, s.s. með aðlögun mannvirkja að
landslagi og minjum, vönduðum frágangi og mótvægisaðgerðum.

2.3 Skipulagssvæðið
Svæðið sem aðalskipulagsbreytingin tekur til er í vesturhluta Árneshrepps og liggur um Ófeigsfjarðarheiði
niður í Ófeigsfjörð og um Ingólfsfjörð að Melum. Deiliskipulagssvæðið tekur afmarkaðs svæðis í Ófeigsfirði
og á Ófeigsfjarðarheiði, sjá mynd 2.3. Á myndum 2.1 og 2.2 er svo sýndur hluti sveitarfélagsuppdráttar
Aðalskipulags Árneshrepps 2005-2025 með síðari breytingum.

Mynd 2.1 Aðalskipulag Árneshrepps 2005-2025 m.s.br. – hluti sveitarfélagsuppdráttar I. Núverandi
virkjunarsvæði Hvalárvirkjunar er afmarkað með grænni heilli línu. Hvalárlína er sýnd með rauðri
R-merktri línu. Skýringar eru á næstu síðu.

Mynd 2.2 Aðalskipulag Árneshrepps 2005-2025 - hluti sveitarfélagsuppdráttar II og skýringar.
Ófeigsfjarðarvegur 649 liggur úr Trékyllisvík um Ingólfsfjörð í Ófeigsfjörð. Vegurinn er sýndur
með svartri brotalínu.

Mynd 2.3 Skipulagsmörk fyrirhugaðs deiliskipulags.

2.4 Matsskylda
Mat á umhverfisáhrifum framkvæmda
Lög um mat á umhverfisáhrifum nr. 106/2000 kveða á um það að meta skuli umhverfisáhrif þeirra
framkvæmda sem taldar eru geta haft í för með sér umtalsverð áhrif á umhverfið. Í 1. viðauka laganna
eru taldar upp þær framkvæmdir sem kunna að vera eða eru matskyldar. Framkvæmdirnar eru
flokkaðar í A, B og C og eru framkvæmdir í A flokki ávallt háðar mati á umhverfisáhrifum.
Gert er ráð fyrir að afl virkjunarinnar verði um 55 MW og orkuframleiðsla verði um 320 GWh á ári og
fellur því framkvæmdin undir tölulið 3.02. í 1. viðauka ofangreindra laga, en þar segir:
„Jarðvarmavirkjanir og önnur varmaorkuver með 50 MW uppsett varmaafl eða meira og önnur orkuver
með 10 MW uppsett rafafl eða meira.“
Töluliður 3.02 er í A flokki og er framkvæmdin því háð mati á umhverfisáhrifum. Vinnu við mat á
umhverfisáhrifum Hvalárvirkjunar er lokið, matsskýrsla var lögð fram haustið 2016 og Skipulagsstofnun

gaf út álit sitt í apríl 2017. Í álitinu kemur fram að Skipulagsstofnun telur að helstu neikvæðu áhrif
Hvalárvirkjunar felist í skerðingu á óbyggðum víðernum og breyttri ásýnd og landslagi, sem einnig getur
haft neikvæð áhrif á ferðaþjónustu. Í álitinu leggur stofnunin áherslu á að í aðal- og deiliskipulagi og
leyfum verði sett ákvæði um útfærslu og tilhögun framkvæmda og mótvægisaðgerðir sem miði að því
að draga úr áhrifunum. Þá telur stofnunin að afla þurfi frekari gagna um vatna- og fuglalíf í samráði við
Náttúrufræðistofnun Íslands og meta þörf á vöktun. Einnig telur hún að merkja þurfi fornminjar og hlíta
tilmælum Minjastofnunar Íslands.
Í framhaldi af áliti Skipulagsstofnunar voru gerðar frekari rannsóknir á vatna- og fuglalífi á svæðinu í
samræmi við álit stofnunarinnar og niðurstöður þeirra rannsókna voru í samræmi við það sem fram
kemur í matsskýrslunni. Auk þess tók  Rannsóknamiðstöð Háskólans á Akureyri saman skýrslu um
samfélagsleg áhrif Hvalárvirkjunar á Vestfjörðum.
Eftir að vinnu við umhverfismat Hvalárvirkjunar lauk komu fram upplýsingar um  plöntusteingervinga,
þ.e. för eftir trjáboli í hraunlagastafla á hinu fyrirhugaða framkvæmdasvæði. Náttúrufræðistofnun
Íslands skilaði í ágúst 2019 skýrslu um frumrannsókn á útbreiðslu steingervinganna og haustið 2019 var
einnig gerð rannsókn á  vegum VesturVerks ehf. á útbreiðslu trjábolafara eða steingervinga á yfirborði
á hinu fyrirhugaða framkvæmdasvæði á Ófeigsfjarðarheiði.
Umhverfismat áætlana
Skipulagsáætlanir eru háðar umhverfismati, skv. lögum um umhverfismat áætlana nr. 105/2006, ef
þær fela í sér stefnumörkun sem varðar landnotkun og framkvæmdir sem eru tilgreindar í lögum um
mat á umhverfisáhrifum nr. 106/2000. Eins og fram kemur í kaflanum að ofan er Hvalárvirkjun háð
mati á umhverfisáhrifum. Þar af leiðandi falla aðalskipulagsbreytingin og nýtt deiliskipulag undir lög
um umhverfismat áætlana nr. 105/2006. Umhverfisskýrsla verður því unnin samhliða
aðalskipulagsbreytingunni og nýju deiliskipulagi. Nánar er fjallað um þetta í kafla 4 Umhverfismat
áætlana.

2.5 Staðhættir og umhverfisaðstæður
Landslag er víða stórbrotið í Árneshreppi sem er nyrsta sveitarfélag Strandasýslu. Ströndin er vogskorin
og undirlendi fremur lítið, há hamrafjöll gnæfa yfir byggð. Blágrýti er meginbergtegund í Árneshreppi.
Berggrunnur við Hvalá er einsleitur stafli basaltlaga frá Tertíer. Aldur bergsins er líklega um 10-13
miljónir ára og sér lítið í setlög á milli basaltlaganna. Halli er 4-8° út til strandar. Strik (lárétt lína þvert
á hallastefnu) sést vel á skerjum utan við ströndina. Skerin stefna N-S með örfáum undantekningum.
Berggrunnurinn við ströndina, og raunar talsvert vestur eftir Ófeigsfjarðarheiði, er jökulskafin með
Grettistök á víð og dreif. Sáralítið er um laus jarðlög á heiðinni utanverðri og jökulruðning er varla að
sjá fyrr en vestur við Vatnalautarvatn. Berggrunnurinn er því vel opinn á svæðinu og basaltlögin í
hlíðinni blasa við frá ströndinni. Ströndin einkennist af berum klöppum með dálitla möl í básum og
smávíkum. Litlar malarfyllur er þó að sjá við ósa ánna.
Misgengi og sprungur eru mjög áberandi og langar lægðir nokkurra metra og jafnvel tuga metra djúpar
má rekja um langan veg. Víða sést til bergganga í og við sprungurnar. Lítil merki eru um grunnvatn utan
smálinda í tengslum við sprungur og ekki síst skafla í leysingum. Jarðhiti hefur fundist á nokkrum
stöðum á svæðinu. Hæsti mældi hiti á Ófeigsfjarðarheiði er um 35°C og norður á Dröngum hefur hiti
mælst um 45°C. Jarðhitinn virðist bundinn við sprungurnar.
Eignarhald
Virkjunarsvæði Hvalárvirkjunar er í einkaeign og eru landamerki í norðri um Eyvindarfjarðará. Landið
norðan árinnar er einnig í einkaeign og liggja fyrir samningar við eigendur um nýtingu vatnsréttinda.
Lög um þjóðlendur og ákvörðun marka eignarlanda, þjóðlendna og afrétta nr. 58/1998 kveða á um að
ákvarða skuli mörk eignarlanda, þjóðlendna og afrétta. Óbyggðanefnd sker úr um hvaða land skuli
teljast til þjóðlendna og er í lögunum kveðið á um málsmeðferð. Málsmeðferð er hafin í Strandasýslu.

Vatnafar
Hvalá í Ófeigsfirði á upptök á Ófeigsfjarðarheiði ofan við Nyrðra-Vatnalautavatn og rennur þaðan í
gegnum Nyrðra-Vatnalautarvatn og Neðra-Hvalárvatn til sjávar. Vatnasvið Hvalár, sem hefur afrennsli
af Ófeigsfjarðarheiði, nær allt norður til suðurenda Drangajökuls og suður að vatnaskilum við Selá í
Steingrímsfirði og er ós hennar í 3 km fjarlægð frá bæjarhúsum Ófeigsfjarðar. Neðri hluti vatnasviðs
Hvalár og Rjúkanda er allvel gróinn, en efri hlutinn er lítt gróinn. Eyvindarfjarðarvötn eiga vatnasvið
upp að suðausturenda Drangajökuls.
Búseta og nytjar
Engin föst búseta er í Ófeigsfirði en að sumarlagi er þar einn ábúandi. Sumardvöl er einnig í Ingólfsfirði.
Ófeigsfjörður og Ófeigsfjarðarheiði hafa frá fornu fari verið nýtt til sauðfjárbeitar. Ekki er lengur sauðfé
þar en fé frá bæjum suður af, m.a. frá Norðurfirði gengur í Ófeigsfjörð.
Æðarvarp er nytjað í Ófeigsfirði en hefur farið minnkandi. Sama má segja um reka en hann hefur verið
nýttur í Ófeigsfirði frá upphafi byggðar en dregið hefur úr reka síðustu ár. Selveiðar hafa verið
stundaðar í Ófeigsfirði frá örófi alda og þar voru selalátur. Í dag eru aðeins veiddir þar örfáir selir á
hverju ári. Strandveiðar á grásleppu eru stundaðar við Ófeigsfjörð. Silungur hefur verið veiddur í Hvalá
en hann gengur upp að Hvalárfossi sem er u.þ.b. 1 km fyrir ofan ós Hvalár.
Náttúruminjar og víðerni
Engin friðlýst svæði eru í námunda við fyrirhugað framkvæmdasvæði. Svæði á náttúruminjaskrá í
Árneshreppi eru Drangaskörð, Gljásteinn, Veiðileysa og Kaldbaksdalur. Af þeim eru Drangaskörð næst.
Ekki er vitað um jarðminjar sem njóta verndar samkvæmt 61. grein laga um náttúruvernd ef fossar og
vötn eru undanskilin og ekki er talið að framkvæmdir skerði mýrar og flóa yfir 2 ha. Við Ófeigsfjörð hafa
fundist steingervingar eða för eftir trjáboli í hrunlagastafla. Trjábolaförin teljast til plöntusteingervinga
og njóta verndar skv. 60. gr. laga um náttúruvernd og hafa verið kortlögð af Náttúrufræðistofnun
Íslands og Verkís að beiðni framkvæmdaaðila.
Hið fyrirhugaða framkvæmdasvæði á Ófeigsfjarðarheiði er óbyggt svæði og fellur undir skilgreiningu
laga um náttúruvernd á óbyggðum víðernum. Eitt af markmiðum laganna er að standa vörð um óbyggð
víðerni landsins. Umhverfisstofnun hefur ekki gefið út afmörkun óbyggðra víðerna í samræmi við
núgildandi lög, en miðað við fyrirliggjandi gögn um mannvirki á svæðinu eru samfelld óbyggð víðerni á
Ófeigsfjarðarheiði og á svæðum norðan við byggðina í Árneshreppi.
Menningarminjar
Fornminjar voru skráðar af fyrirtækinu Fornleifastofnun Íslands. í tengslum við gerð aðalskipulags
Árneshrepps og var hefti er nefnist „Fornleifar frá Kolbeinsvík til Kjörvogs og frá Seljanesi til
Skjaldbjarnarvíkur“ fylgiskjal með aðalskipulaginu. Um 20 minjar eru innan svæðis og tengjast þær helst
sjósókn og búskap svo sem naust, lending, beitarhús, réttir, fjárhús o.fl. Einnig eru þarna fornleifar
tengdar þjóðleiðum og ferðum, svo sem vörður og vöð. Árið 2017 var einnig gerð innmæling og
uppfærð skráning á minjum vegna fyrirhugaðra framkvæmda við breikkun og styrkingu vegar frá
Norðurfirði að Hvalá í Ófeigsfirði. Allar minjar sem voru innan 100 metra frá vegi voru mældar upp
samkvæmt tilmælum Minjastofnunar og skráðar voru tæplega 50 minjar á því svæði.
Ferðamennska og útivist
Strandir eru vaxandi ferðamannasvæði sem er fyrst og fremst sótt af göngufólki en einnig af
hestamönnum og kajakræðurum. Vegurinn norður Strandir endar við Hvalá í Ófeigsfirði og er þar oft
annað hvort upphafsstaður eða endastaður gönguferða. Göngu- og reiðleið er á milli Ófeigsfjarðar og
Skjaldfannar á Langadalsströnd. Norðanverðar Strandir eru almennt séð taldar hafa mikið gildi fyrir
náttúruferðamennsku, þ.e. ferðafólk  sem sækir í náttúruna og fámennið og það sem því tengist.
Ferðamennska af þessu tagi er  fyrst  og  fremst  talin  geta  þrifist  þar  sem  ferðamenn  eru  fremur
fáir en talið er að gestum megi fjölga nokkuð á svæðinu áður en sjálf upplifunin fer að spillast að ráði.

2.6 Tengsl við aðrar áætlanir
Fyrirhuguð breyting á aðalskipulagi er í samræmi við stofnmarkmið gildandi aðalskipulags sem gerir
ráð fyrir Hvalárvirkjun, aðeins er um breytingu á útfærslu og umfangi að ræða. Gera má ráð fyrir að
fyrirhugaðar skipulagsbreytingar muni almennt samrýmast vel gildandi áætlunum. Nýtt deiliskipulag
verður unnið samhliða aðalskipulagsbreytingunni og mun deiliskipulagið því samræmast breyttu
aðalskipulagi. Við skipulagsgerðina verður sérstaklega horft til þeirra áætlana sem nefndar eru hér að
neðan í töflu 2.1 og 2.2.

Tafla 2.1 Tengsl við skipulagsáætlanir innan sveitarfélagsins.

Heiti áætlunar Tengsl áætlunar og tillögu að nýju skipulagi

Aðalskipulag Árneshrepps
2005-2025

Í gildi er aðalskipulag fyrir Árneshrepp þar sem gert er ráð fyrir
Hvalárvirkjun.

Deiliskipulag

Í gildi er deiliskipulag fyrir undirbúningsrannsóknir fyrir
Hvalárvirkjun og reiknað er með að það verði fellt úr gildi við
gildistöku nýs deiliskipulags vegna Hvalárvirkjunar.

Skv. Skipulagsvefsjá er ekkert annað deiliskipulag í gildi innan
sveitarfélagsins.

Tafla 2.2 Tengsl við aðrar áætlanir.

Heiti áætlunar Hvernig tengist áætlunin tillögu að nýrri áætlun

Landskipulagsstefna 2015-
2026

Landskipulagsstefna er unnin á grundvelli skipulagslaga nr.
123/2010. Samkvæmt 4. mgr. 10. gr. laganna skulu sveitarfélög
taka mið af landsskipulagsstefnu við gerð skipulagsáætlana eða
breytinga á þeim og, eftir því sem við á, samræma þær
landskipulagsstefnu innan fjögurra ára frá samþykkt hennar.
Aðalskipulagsbreytingin tengist einkum stefnu
landsskipulagsstefnu um skipulag í dreifbýli, svo sem gr. 2.5
„Orkumannvirki og örugg afhending raforku í sátt við náttúru og
umhverfi“. Þar er lögð áherslu á að skipulag gefi kost á að nýta
orkulindir í dreifbýli með sjálfbærni og umhverfisvernd að
leiðarljósi. Jafnframt gefi skipulag kost á uppbyggingu
flutningsmannvirkja raforku sem tryggi örugga afhendingu
raforku. Mannvirki vegna orkuvinnslu og orkuflutnings falli sem
best að landslagi og annarri landnotkun.

Svæðisskipulag

Ekki er til svæðisskipulag fyrir Vestfirði, en í Svæðisskipulagi
Dalabyggðar, Reykhóla og Strandabyggðar 2018-2030 er mörkuð
stefna um að raforkuöryggi verði aukið, m.a. með hringtengingu
raforku á Vestfjörðum, með tengivirki við Ísafjarðardjúp.

Aðalskipulag
Kaldrananeshrepps 2010-2030

Virkjunarsvæði Hvalárvirkjunar liggur að sveitarfélagsmörkum
Kaldrananeshrepps. Fyrirhuguð lega Hvalárlínu verður á
Ófeigsfjarðarheiði og er því ekki þörf á breytingu á Aðalskipulagi
Kaldrananeshrepps.

Aðalskipulag Strandabyggðar
2010-2022

Virkjunarsvæði Hvalárvirkjunar liggur að sveitarfélagsmörkum
Strandabyggðar. Breytt Hvalárlína mun jafnframt liggja um land
Strandabyggðar og ekki er gert ráð fyrir Hvalárlínu í gildandi
aðalskipulagi Strandabyggðar. Það kallar á breytingu á
Aðalskipulagi Strandabyggðar.

Aðalskipulag Ísafjarðarbæjar
2008-2020

Aðalskipulag Ísafjarðarbæjar gerir ráð fyrir að Hvalárlína verði
lögð í Ísafjarðardjúp en tekur ekki afstöðu til legu hennar.

Deiliskipulag Ekkert deiliskipulag er í gildi nærri skipulagssvæðinu ef frá er talið
deiliskipulag vegna undirbúningsrannsókna fyrir Hvalárvirkjun.

Hættumat vegna ofanflóða í
sveitarfélaginu

Hættumat vegna ofanflóða hefur almennt ekki verið unnið fyrir
sveitarfélagið, en ekki hefur verið talin þörf á hættumati vegna
fyrirhugaðra framkvæmda í tengslum við Hvalárvirkjun.

Sóknaráætlun Vestfjarða
2020-2024

Aðalskipulagsbreytingin tengist áætluninni. Þar er m.a. lögð
áhersla á að fjölga fyrirtækjum, störfum og vel menntuðu
starfsfólki. Einnig að auka umhverfisvitund íbúa, sveitarfélaga og
fyrirtækja og bæta aðgengi að sjálfbærum lausnum.

Stefnumótandi byggðaáætlun
2018-2024

Aðalskipulagsbreytingin tengist áætluninni. Markmið hennar er
m.a. að jafna tækifæri til atvinnu og stuðla að sjálfbærri þróun
byggða um allt land. Í því felst m.a. að byggja innviði fyrir
endurnýjanlega orku á landi og í höfnum, auka orkuöryggi og efla
flutningskerfi raforku.

Þingsályktun um aðgerðir til
verndunar búsetu og
menningarlandslags í
Árneshreppi

Aðalskipulagsbreytingin tengist ályktuninni. Þar er lögð áhersla á
að treysta búsetu og snúa við neikvæðri byggðaþróun í hreppnum
með því að efla forsendur byggðarinnar. Áhersla er einnig lögð á
verndun menningarminja og menningararfs.

Kerfisáætlun Landsnets 2018-
2027

Aðalskipulagsbreytingin tengist Kerfisáætlun en í áætluninni er
fjallað um uppbyggingu í svæðisbundnum flutningskerfunum, sbr.
að flytja orkuna frá Hvalárvirkjun inn á flutningskerfi Landsnets.

Samgönguáætlun 2019-2033 Aðalskipulagsbreytingin tengist ekki samgönguáætlun.

Náttúruverndaráætlun og
náttúruminjaskrá

Ekki eru friðlýstar náttúruminjar innan skipulagssvæðisins né er
svæðið á náttúruminjaskrá. Stjórnvöld hafa uppi áform um
friðlýsingu jarðarinnar Dranga á Ströndum.

Áætlun um vernd og
orkunýtingu landsvæða

Áætlunin byggir á lögum um verndar- og orkunýtingaráætlun nr.
48/2011. Samkvæmt 7. gr. laganna er áætlunin bindandi við gerð
skipulagsáætlana.

Hvalárvirkjun  var skipað í orkunýtingarflokk með þingsályktun nr.
13/141 um áætlun um vernd og orkunýtingu landssvæða. Í tillögu
verkefnastjórnar 3. áfanga áætlunarinnar er virkjunin áfram í
nýtingarflokki.

Aðgerðaáætlun í
loftslagsmálum
2018 – 2030

Aðalskipulagsbreytingin tengist áætluninni sem tekur til helstu
aðgerða stjórnvalda til að draga úr losun og auka kolefnisbindingu
úr andrúmslofti, þannig að Ísland gæti staðið við alþjóðlegar
skuldbindingar sínar í loftslagsmálum og áform um
kolefnishlutleysi 2040. Orkuskipti í samgöngum og átak í
kolefnisbindingu eru tvö helstu áhersluatriði áætlunarinnar.

Velferð til framtíðar. Sjálfbær
þróun í íslensku samfélagi –
stefnumörkun til 2020

Aðalskipulagsbreytingin tengist áætluninni. Þar er lögð áhersla á
stefnumótun í anda sjálfbærrar þróunar. Markmið sett m.a. hvað
varðar verndun náttúru Íslands, viðhalda víðernum og sjálfbæra
nýtingu auðlinda.

Menningarstefna í
mannvirkjagerð

Aðalskipulagsbreytingin tengist áætluninni. Þar er lögð áhersla
m.a. á verndun ósnortins lands, byggingararfs og aðlögun
mannvirkja að landslagi sem og gæði þeirra.

3 Skipulag
Hér er gerð grein fyrir þeim breytingum sem fyrirhugaðar eru á Aðalskipulagi Árneshrepps 2005-2025
og viðfangsefnum í nýju deiliskipulagi.

3.1 Breyting á aðalskipulagi
Helstu þættir aðalskipulagbreytingarinnar eru breytt umfang Hvalárvirkjunar og nánari útfærsla á
ákvæðum aðalskipulagsins um virkjunina og tengdar framkvæmdir. Auk þess er gert ráð fyrir breyttri
legu Hvalárlínu og endurbótum á Ófeigsfjarðarvegi.

Í töflu 3.1. er fjallað er um ákvæði gildandi aðalskipulags og fyrirhugaðar breytingar. Frekari
grunnupplýsingar er að finna í gildandi aðalskipulagi og matsskýrslu Hvalárvirkjunar.

Tafla 3.1 Ákvæði gildandi aðalskipulags og fyrirhugaðar breytingar á aðalskipulagi varðandi Hvalárvirkjun.
Sundurliðun eftir viðfangsefnum.

1. Hvalárvirkjun

Gildandi skipulag Fyrirhuguð breyting
Kafli 2.4.3 Rafveita (bls. 25)
Eins og málin standa nú hefur verið gerð
forathugun á Hvalá og Rjúkanda á
Ófeigsfjarðarheiði með miðlunarlóni í Nyrðra-
Vatnalautarvatni, með því að stífla útfall Hvalár
úr vatninu og með smærri miðlunum á
Ófeigsfjarðarheiði. Gert er ráð fyrir að virkjað
verði í einu þrepi niður í Ófeigsfjörð með
aðrennslisgöngum. Stöðvarhús yrði neðanjarðar
inni í Strandafjöllum og útrás frá þeim rétt neðan
við Hvalárfoss. Virkjað er fall frá u.þ.b. 300-320
m.y.s. og niður í 5 metra, brúttó fallhæð
virkjunarinnar er áætluð um 305 m. Í forathugun
var einnig gerð grein fyrir því að veita hluta af
Eyvindarfjarðará yfir til Efra-Hvalárvatns með
miðlun í neðra Eyvindarfjarðarvatni. Með þessari
viðbót yrði miðlunarrými virkjunar allt að 150 Gl,
og uppsett afl virkjunar allt að 50MW og
framleiðsla allt að 260 GWh á ári.

Svæðið er skilgreint sem virkjunarsvæði á
uppdrætti gildandi aðalskipulags. Auk þess er
svæðið skilgreint sem óbyggð svæði.

Kafli 2.4.3 Rafveita (bls. 26)
Virkjunarsvæði, sem nær yfir næstum alla
landareign jarðarinnar Ófeigsfjörður, er sýnt á
uppdrættinum. Eins og fram kemur á upprætti

Kafli 2.4.3 Rafveita (bls. 25)
Í aðalskipulaginu er fyrirhuguð breyting þar
sem ítarlegar er gerð grein fyrir virkjuninni
og tilhögun helstu mannvirkja. Gert er ráð
fyrir að virkja rennsli Hvalár, Rjúkanda og
Eyvindarfjarðarár með miðlunarlónum á
Ófeigsfjarðarheiði, aðrennslisgöngum niður í
Ófeigsfjörð, stöðvarhúsi neðan Strandarfjalla
og útrás í Hvalá. Einnig að uppsett afl
virkjunarinnar verði 55 MW og
ársframleiðsla verði 320 GWh/a.

Auk þess verður ítarlegri lýsing á
virkjunartilhöguninni, miðlunarlónum, stíflum,
vatnsvegum þ.e. skurðum og vatnsvegum,
aðkomugöngum og strengjagöngum.

Svæðið verður áfram skilgreint sem
virkjunarsvæði og iðnaðarsvæði á
aðalskipulagsuppdrætti en umfang þess
minnkar. Svæði utan iðnaðarsvæðisins verða
skilgreind sem óbyggð svæði.

Kafli 2.4.3 Rafveita (bls. 26)
Texti verður uppfærður með tilliti til þess að
virkjunarsvæðið nær yfir hluta jarðarðanna
Ófeigsfjörður og Engjanes.

eru vötn og vatnsmiðlanir einungis hluti af
svæðinu.

2. Uppistöðulón

Gildandi skipulag Fyrirhuguð breyting

Í gildandi aðalskipulagi eru inntaks- og
miðlunarlón sýnd á uppdrætti og stærð þeirra
gefin upp í töflu í greinargerð. Lónin sem eru
tilgreind eru inntakslón, Vatnalautamiðlun og
Neðra- og Efra Eyvindarfjarðarvatn. Samanlögð
stærð þeirra er tæpir 12 km² og miðlunarrými allt
að 150 Gl.

Lón á virkjunarsvæðinu verða tilgreind.
Umfang uppistöðulóna breytist og
miðlunarrými minnkar úr 150 Gl í 132 Gl.
Hvalárlón og Eyvindarfjarðarlón minnka en
Vatnalautalón stækkar.

3. Stíflur og jarðgöng vegna vatnsmiðlunar

Gildandi skipulag Fyrirhuguð breyting
Í gildandi aðalskipulagi eru stíflur og jarðgöng
vegna vatnsmiðlunar sýnd á uppdrætti en nánari
skilgreiningar eru ekki í greinargerð.

Í aðalskipulagsbreytingunni er áformað að
setja inn ákvæði þar sem skilgreindar eru fimm
stíflur til myndunar miðlunarlóna
virkjunarinnar. Rjúkandastífla í Rjúkanda og
Vatnalautastífla í Hvalá myndi Vatnalautalón.
Hvalárvatnsstífla í Neðra-Hvalárvatni og
Dagverðardalsstífla í Efra-Hvalárvatni myndi
Hvalárlón. Eyvindarfjarðarvatnsstífla myndi
Eyvindarfjarðarlón í Neðra-
Eyvindarfjarðarvatni.

4. Iðnaðarsvæði – stöðvarhús

Gildandi skipulag Fyrirhuguð breyting
Landnotkun sem flokkast sem iðnaðarsvæði:
Stöðvarhús vegna Hvalárvirkjunar er skilgreint
sem iðnaðarsvæði (I-3). Lóð þess er innan
virkjanasvæðis, en yrði um 2000 fm fyrir sjálft
stöðvar húsið.
Heimilt er að reisa starfsmannabúðir
tímabundið fyrir allt að  30 manns á
iðnaðarsvæði I-3 og athafnasvæði fyrir
bílastæði, vinnuvélar og olíubíl.
Starfsmannabúðir skulu staðsettar þannig að
öryggi starfsmanna m.t.t. náttúruvár verði
tryggt.
Að framkvæmdum loknum skulu
starfmannabúðirnar fjarlægðar og gengið frá
svæðinu þannig að það verði sem líkast því sem
var fyrir framkvæmdir.
Tryggja skal að framkvæmdir skerði ekki
vistkerfi eða jarðminjar sem njóta verndar skv.
61. gr. laga um náttúruvernd nr. 60/2013.

Landnotkun sem flokkast sem iðnaðarsvæði:
Breytingar á kaflanum taka til eftirfarandi
þátta:
· Innan iðnaðarsvæðis (I-3) verði gert ráð

fyrir öllum byggingum tengdum
Hvalárvirkjun, svo sem stöðvarhúsi,
verkstæði og vélargeymslu.

· Stöðvarhús Hvalárvirkjunar verði
neðanjarðar á um 200 m dýpi undir
yfirborði. Aflstrengir liggi frá rafal út í
spennahelli í námunda við stöðina
neðanjarðar. Háspennustrengir liggi eftir
500 m löngum strengjagöngunum upp á
yfirborð.

· Aðkomugöng liggi frá vegi rétt vestan
Hvalár og að stöðvarhúshelli, um 600 m
leið. Hlaðhús verði við munna
aðkomuganga. Þar verði stjórnstöð
virkjunarinnar, verkstæði, vélageymsla,

Tryggja skal að framkvæmdir skerði ekki
vistgerðir með hátt eða mjög hátt verndargildi.
Tryggja skal að mengun berist ekki frá
starfseminni, hvorki á framkvæmdatíma né við
frágang svæðisins.

lágspennurými, vararafstöð og
loftræsirými. Aðstaða til dvalar fyrir 4-6
starfsmenn verði í húsinu.  Aðgangsstýring
að göngunum væri tryggð í húsinu.
Grunnflötur hússins væri allt að 240 m2 á
allt að tveimur hæðum.

· Strengjagöng verði 500 m löng. Þau nýtist
jafnframt sem varaflóttaleið úr
stöðvarhúshelli.

· Tímabundnar starfsmannabúðir fyrir um
140 manns verði á láglendi ofan Hvalár og
fyrir um 60 manns á hálendinu við Neðra-
Hvalárvatn.

Texti um skerðingu vistkerfa og jarðminja
breytist og þar bætist við vísun í 60. gr. laga
um náttúruvernd.

5. Verslunar- og þjónustusvæði

Gildandi skipulag Fyrirhuguð breyting

Stofnmarkmið gildandi aðalskipulags varðandi
þjónustu og verslun og ferðaþjónustu eru (bls.
14):

„Stefnt er að því að ávallt verði rekin
verslun í hreppnum.“

„Stefnt er að eflingu ferðaþjónustu. Viss
samhæfing í rekstri ferðaþjónustu verði
athuguð.“

Landnotkun sem flokkast sem verslun og þjónusta:
Sjö verslunar- og þjónustusvæði eru tilgreind
innan sveitarfélagsuppdráttar II. Ekkert
verslunar- og þjónustusvæði er innan
sveitarfélagsuppdráttar I.

Landnotkun sem flokkast sem verslun og
þjónusta:
Gert er ráð fyrir nýju verslunar- og
þjónustusvæði (VÞ8) fyrir gestastofu nærri
stöðvarhúsi Hvalárvirkjunar og ofan við
Hvalárfoss.
Svæðið er ætlað fyrir gestastofu sem rúmar
sýningarsal fyrir kynningu virkjunarinnar auk
þess að kynna náttúru svæðisins, sögu,
menningu, listir og handverk. Gert er ráð fyrir
veitingasölu, gistiaðstöðu og þjónustu við
ferðamenn. Jafnframt er gert ráð fyrir
starfsmannaaðstöðu og fundarsal.

6. Vegir um virkjunarsvæðið

Gildandi skipulag Fyrirhuguð breyting
Samgöngur á virkjunarsvæði
Frá þjóðvegi sunnan Hvalár verður lagður
vinnuvegur að Neðra-Hvalárvatni. Þaðan verður
lagður vinnuvegur eftir Strandafjöllum að
virkjunarsvæðum við Vatnalautarvatn,
Rjúkanda, Hvalárvötn og Eyvindarfjarðarvatn,
samtals um 25 km. Þessi vegur getur orðið
nokkuð brattur, eða 8 til 9%, það er frá
aðstöðuhúsum og uppá Strandafjöll. Vegurinn
verður í fremur hallalitlu landi þegar komið er

Samgöngur á virkjunarsvæði
Breyting á texta þar sem kemur inn ákvæði
um gerð vinnuvegar frá Neðra-Hvalárvatni
yfir Hvalá og að stíflustæði við
Vatnalautamiðlun, austanvert, að stíflustæði
Rjúkanda.

uppá fjöllin að Hvalárvötnum. Frá Neðra-
Hvalárvatni þarf síðan að leggja vinnuveg yfir
Hvalá að stíflustæði við Vatnalautamiðlun. Veg
þarf að leggja meðfram Vatnalauta-miðlun,
austanvert, að stíflustæði að Rjúkanda. Samtals
er vinnuvegurinn áætlaður um 6,2 km frá
Hvalárfossi að Hvalárstíflu og vegurinn suður frá
Hvalárstíflu að ánni Rjúkandi um 11,9 km.
Vinnuvegur að Eyvindarfjarðarmiðlun yrði um
6,8 km að lengd frá Hvalárstíflu.
Vinnuvegir skulu vera malarvegir.
Samhliða vegagerð skal hugað að frágangi
svæðisins og öllu raski haldið í algjöru lágmarki.
Tryggja skal að vinnuvegir skerði ekki vistkerfi
eða jarðminjar sem njóta verndar skv. 61. gr.
laga um náttúruvernd nr. 60/2013.
Tryggja skal að vegaframkvæmdir skerði ekki
vistgerðir með hátt eða mjög hátt verndargildi.
Ef fallið verður frá virkjunaráformum skulu
vegirnir og brúin fjarlægð og ummerki fjarlægð
eins og kostur er. Tryggja skal, með vöktun, að
ekki myndist slóðar í stæði vegarins.

7. Hafnarsvæði

Gildandi skipulag Fyrirhuguð breyting

Í gildandi aðalskipulagi er ekki ákvæði um
hafnaraðstöðu eða lendingarstað í Ófeigsfirði.

Áformað er að skilgreina í aðalskipulagi
landtökusvæði fyrir pramma sunnan við
Hellishólma. Um verði að ræða tímabundna
heimild fyrir mannvirki sem ætluð eru til að
auðvelda flutning stærstu aðfanganna við
framkvæmdina eins og túrbínu eða vélarhluta,
ef nauðsynlegt reynist. Heimild þessi falli úr
gildi innan eins árs frá lokum framkvæmda.

8. Efnistaka og haugsvæði

Gildandi skipulag Fyrirhuguð breyting

Markmið vegna efnistökusvæða eru sett fram í
gildandi aðalskipulagi sbr. markmið 1 – 11 um
efnistökusvæði.

8. Frágangsáætlun skal gerð fyrir námur ES18,
ES19 og ES20. Frágangur náma skal miða við að
þær falli sem best að landslaginu, bæði hvað
varðar form og áferð en einnig gróðurfar.

Markmið vegna efnistökusvæða:
Í aðalskipulaginu er áformað að breyta
markmiði 8 og skilgreina tíu nýjar námur á
framkvæmdasvæðinu (ES21 til ES30).

Markmið 11 breytist einnig og þar verði
árréttað að lágmarka rask í vegstæði
Ófeigsfjarðarvegar og nýta efni úr skeringum
við lagfærinu vegarins. Auk þess að nýta allt
efni sem kemur úr gangnagerð á

11. Tryggja skal að efnistaka skerði ekki vistkerfi
eða jarðminjar sem njóta verndar skv. 61. gr. laga
um náttúruvernd nr. 60/2013.

· Ekki er gert ráð fyrir að opna varanlegar nýjar
námur á skipulagstímabilinu til almennra þarfa,
aðrar en þær sem fram koma í töflunni. Gera
verður ráð fyrir vissri efnistöku vegna virkjunar
Hvalár og styrkingu aðkomuvegar þangað en
engar eiginlegar rannsóknir liggja fyrir um
hvernig þessu verður háttað enn sem komið er.
Talið er að efnið fáist með skeringum og
sprengingum sem þörf er á við lagfærinu
vegarins. Auk þessa nýtist efni sem kemur úr
nauðsynlegri gangnagerð á virkjunarsvæðinu.

virkjunarsvæði Hvalárvirkjunar og nýta
umframefni úr göngum til frágangs efnisnáma.

Áformað er að bæta við nýju markmiði,
markmið 12 um að árbakki Hvalár verði ekki
rofinn.

9. Hvalárlína

Gildandi skipulag Fyrirhuguð breyting

Stefna gildandi aðalskipulags er varðar stofnlínu
rafmagns:

Stofnmarkmið vegna rafveitu:
· Unnið verði að virkjun Hvalár.

Markmið í raforkumálum:
· Raflínur verði að jafnaði lagðar í jörðu þar sem

því verður við komið til að draga úr
veðurskemmdum. Einnig til að draga úr
spjöllum á landbúnaðar-, verndar- og
óbyggðum svæðum.

Tillaga um legu háspennulínu frá virkjuninni
hefur komið fram. Þar er gert ráð fyrir að hún
liggi suður Strandir um Húsárdal og austur fyrir
Búrfell. Nánari útfærsla á háspennulínu, verður
þó ekki endanlega ákvörðuð fyrr en að loknum
vettvangsrannsóknum. Háspennulínan mun
verða auglýst og fara í umhverfismat þegar þar
að kemur.

Í Húsárdal eru skráðar fornminjar (nr. 16) sem
skv. gildandi skipulagi njóta forgangs í
rannsóknum.

Í aðalskipulagsbreytingunni er gert er ráð fyrir
að Hvalárlína, háspennulína vegna
Hvalárvirkjunar, liggi vestur yfir
Ófeigsfjarðarheiði, þ.e.  um virkjunarsvæði og
óbyggð svæði frá Hvalárvirkjun að tengivirki í
Ísafjarðardjúpi. Reiknað er með að innan
Árneshrepps verði línan lögð í jörðu í samræmi
við markmið gildandi aðalskipulags en hluti
línunnar er einnig innan lands Strandabyggðar.
Fyrirhuguð er breyting á Aðalskipulagi
Strandabyggðar vegna þessa.

Við markmið í raforkumálum bætist ný
markmið þar sem áhersla verði á að tryggja að
rask vegna Hvalárlínu verði í lágmarki,
fornminjum og náttúruminjum verði hlíft eins
og kostur er. Kveðið verði á um að línan verði
lögð meðfram vinnuvegum frá Hvalárvirkjun
að Rjúkanda og þaðan til suðvesturs að
Ísafjarðardjúpi.

Jafnframt að sett verði ákvæði um gerð
frágangsáætlunar fyrir Hvalárlínu. Frágangur
miði að því að öll ummerki hennar verði afmáð
og endurheimt yfirborðs bæði hvað varðar
form og áferð en einnig gróðurfar þar sem það
á við. Engar fornminjar eru skráðar í stæði
Hvalárlínu en deiliskráning hefur ekki farið
fram utan virkjunarsvæðisins. Mat á
umhverfisáhrifum línunnar hefur ekki verið
unnið.



HVALÁRVIRKJUN Í ÓFEIGSFIRÐI
Skipulags- og matslýsing

Hvalárvirkjunn-ask-dsk-matslysing-2020.docx FS-020-10
15

10. Göngu- og reiðleiðir

Gildandi skipulag Fyrirhuguð breyting

Stefna gildandi aðalskipulags varðandi göngu- og
reiðleiðir:

· Helstu göngu- og reiðleiðir hafa verðið
skilgreindar og eru staðfestar í aðalskipulaginu.

Gert er ráð fyrir að reiðleið fari eftir tengiveginum
norður Strandir. Auk þess nýtast þrjár merktar
gönguleiðir; GL4, GL5 og GL17, einnig sem reiðleiðir.
Loks er gert ráð fyrir reiðleið um línuveg sem liggur af
Bjarnafjarðarhálsi og tengist smalavegi sem kemur
niður á Eyrarhálsi.
Í gildandi aðalskipulagi eru skilgreindar sex
göngu- og/eða reiðleiðir um skipulagssvæðið:

GL-10. Gönguleið frá Valgeirsstöðum að
Ingólfsfirði.

GL-11. Gönguleið frá Ingólfsfirði að Ófeigsfirði.

GL-12. Gönguleið frá Ófeigsfirði að Krákutúni.

GL-13. Gönguleið frá Krákutúni upp á
Drangajökul.

GL-17. Vörðuð gönguleið úr Hraundal í
Ísafjarðardjúpi og yfir í Ófeigsfjörð. Einnig
reiðleið.

RL-2. Reiðleið af Bjarnarfjarðarháli niður á
Eyrarháls.

Áformað er að Nyrðra- og Syðra-
Vatnalautavatn sameinist í einu miðlunarlóni
sem þar með lokar göngu- og reiðleið GL-17.
Gert er ráð fyrir að göngu- og reiðleiðin færist
suður fyrir miðlunarlónið.

Frá veginum upp á Strandafjöll er gert ráð fyrir
nýrri gönguleið GL-18 meðfram Hvalá að
Hvalárstíflu. Við Hvalárgljúfur og Drynjanda er
gert ráð fyrir útsýnistað.
Gert er ráð fyrir að vinnuvegir nýtist einnig
sem göngu- og reiðleiðir.

11. Þjóðvegur 649 – Ófeigsfjarðarvegur

Gildandi skipulag Fyrirhuguð breyting

Ófeigsfjarðarvegur liggur um landbúnaðarsvæði
og óbyggð svæði í gildandi aðalskipulagi og er
flokkaður sem aðrir vegir. Stefna aðalskipulagsins
er varðar Ófeigsfjarðarveg:

Stofnmarkmið vegna samgangna:
· Hreppsnefnd leggur áherslu á mikilvægi hvers

konar samganga innan og utan hreppsins.
· Vegur norður í Ófeigsfjörð verði byggður upp í

hinni sömu veglínu og núverandi slóð liggur.

Markmið í samgöngumálum:

Í aðalskipulagsbreytingunni er gert ráð fyrir
að Ófeigsfjarðarvegur verði áfram flokkaður
sem „aðrir vegir“. Stofnmarkmið vegna vega
verði breytt á þann hátt að
Ófeigsfjarðarvegur verði endurbættur, en að
stærstum hluta verður vegurinn í núverandi
vegstæði og innan 6 m frá miðlínu þess til
hvorrar hliðar. Þar sem aðstæður eru erfiðar
er gert ráð fyrir meiri endurbótum og
tilfærslu veglínunnar.

· Í tengslum við virkjun Hvalár þarf að bæta
veginn norður yfir Eyrarháls og allt að
fyrirhuguðu stöðvarhúsi.

Undirbúningur framkvæmda varðandi
Hvalárvirkjun er að ýmsu skammt á veg komin
eins og fram kemur í skipulagsgögnum. Komi til
breytinga á landnotkun vegna uppbyggingar þar
er gert ráð fyrir að breytingar verði gerðar á
aðalskipulagi sveitarfélagsins. Þetta gæti snert
legu vega og opnun efnisnáma til vegagerðar.

Jafnframt er áformað að setja ný markmið í
samgöngumálum:
· Ófeigsfjarðarvegur, frá Melum, yfir

Eyrarháls, um Ingólfsfjörð og
Ófeigsfjörð  að Hvalá verði
endurbættur í tengslum við
Hvalárvirkjun.

· Tryggja að öllu raski verði haldið í
lágmarki.

· Tryggja að fornminjum og
náttúruminjum verði hlíft eins og
kostur er.

Auk þess komi í aðalskipulagi ákvæði um
frágangsáætlun fyrir endurbætur vegarins og
frágangs aflagðra hluta núverandi veglínu.
Miðað er við að vegir falli sem best að
landslaginu, bæði hvað varðar form og áferð
en einnig gróðurfar.

12. Hverfisvernd

Gildandi skipulag Fyrirhuguð breyting

Kafli 2.1.3 Hverfisverndarsvæði (bls. 17-18)

Landnotkun

Sveitarfélagsuppdráttur II: Tiltekin svæði í landi
Kúvíkur (HV1) og á Gjögri (HV2) njóta
hverfisverndar samkvæmt skipulaginu. Þessi
svæði eru nokkuð mismunandi að stærð og gerð,
Kúvík um 2 ha og svæðið á Gjögri um 0,5 ha. Á
báðum stöðum finnast mannvistarleifar.

Í greinargerð eru einnig samræmd atriði
samþykktar um hverfisverndun í Árneshreppi.

Kafli 2.1.3 Hverfisverndarsvæði (bls. 17-18).
Áformað er að bæta við ákvæði um
hverfisvernd ofan virkjunarsvæðis í
kaflanum um „landnotkun“.  Það er að allt
land, ofan virkjunarsvæðis innan jarðanna
Ófeigsfjarðar og Engjaness, innan
sveitarfélagsmarka njóti hverfisverndar
(HV3) vegna nálægðar við Drangajökul.
Einnig er áformað að náttúruminjar sem
falla undir lög um náttúruvernd nr. 60/2013
tilheyri hverfisverndarsvæði HV4 sem
táknað verði með hringtáknum á
skipulagsuppdrætti. Jafnframt verði sett í
greinargerð frekari ákvæði um hin nýju
hverfisverndarsvæði.

3.2 Deiliskipulag
Deiliskipulagið byggir á stefnu aðalskipulagsins. Í deiliskipulaginu verða teknar ákvarðanir og settir
skilmálar um Hvalárvirkjun, þ.e. framkvæmdir, byggingar og önnur mannvirki sem tengjast
framkvæmdinni til lengri og skemmri tíma og samspili virkjunarinnar við umhverfið.

Tafla 3.2 Helstu þættir deiliskipulagsins

Nýtt deiliskipulag

Umfang virkjunar
Grein gerð fyrir tegund orkuöflunar, áætluðu afli og umfangi virkjunarinnar.

Lóðir og byggingarreitir
Afmörkun lóða og byggingarreita fyrir stöðvarhús aðkomuhús og gestastofu og grein gerð fyrir
fyrirkomulagi bílastæða og aðkomuleiða.
Afmörkun lóða og byggingarreita fyrir tímabundnar starfsmannabúðir, vinnusvæði. Tímamörk
sett um hvenær lóðir falla út og byggingar skuli fjarlægðar og hvernig frágangi skuli háttað.

Framkvæmdareitir
Afmörkun uppistöðulóna og framkvæmdareita fyrir stíflumannvirki, yfirföll, botnrásir og
veitugöng, skurði og umfang þeirra skilgreint.
Afmörkun svæða fyrir efnistöku og haugsetningu og umfang þeirra skilgreint. Tímamörk sett
um nýtingu og frágang.

Veitur
Orkuflutningur, lega og gerð Hvalárlínu.
Lega veitulagna innan svæðisins og tímamörk.
Öflun neysluvatns og fyrirkomulag fráveitu, bæði vegna tímabundinnar og varanlegrar nýtingar.

Umferðaleiðir
Lega og gerð vega innan svæðisins og tímamörk. Framkvæmdareitir skilgreindir.
Tenging vega við þjóðveg.
Lega og gerð göngu- og reiðleiða innan skipulagssvæðisins í samræmi við aðalskipulag.
Landtökusvæði fyrir pramma, tímabundin mannvirki fyrir flutning stærstu aðfanganna.

Landmótun og frágangur
Landmótun og aðlögun mannvirkja að landi.
Frágangur að loknum framkvæmdatíma.
Umgengni um náttúru á framkvæmdatíma.
Mótvægisaðgerðir og aðgerðir sem miði að því að draga úr umhverfisáhrifum.

4 Umhverfismat áætlana
Í kaflanum er lýsing á því hvernig staðið verður að umhverfismatinu við breytingu aðalskipulagsins og
gerð nýs deiliskipulags. Skv. lögum um umhverfismat áætlana skal meta áhrif skipulags- og
framkvæmdaáætlana á umhverfið og nýta niðurstöður matsins til að draga úr neikvæðum
umhverfisáhrifum þeirra.  Þar skal meta áhrif tiltekinna markmiða sem sett eru fram í skipulaginu.
Metið er hvort þeir valkostir, sem settir eru fram til að ná markmiðum áætlunarinnar, muni hafa
jákvæð, engin eða óveruleg, eða neikvæð áhrif á tiltekna umhverfisþætti. Stefnumörkun í aðalskipulagi
og útfærsla hennar í deiliskipulagi skal taka mið af niðurstöðum þessa mats, eftir því sem kostur er.

4.1 Áhrifaþættir
Í kafla 3 er fjallað um einstaka þætti aðalskipulagsbreytingarinnar og nýs deiliskipulags. Þeir þættir sem
líklegir eru til að hafa áhrif á umhverfið, svokallaðir áhrifaþættir, eru tilgreindir í töflu 4.1 hér að neðan.
Áhrifaþættirnir eru misjafnlega umfangsmiklir og tekur matið mið af því. Ríkust áhersla verður lögð á
þau tilvik þar sem búast má við hvað mestum áhrifum af aðalskipulagsbreytingunni og/eða útfærslu í
deiliskipulagi. Áhersla verður lögð á að meta áhrifin heildstætt, þ.e. að tekið verði tillit til allra þeirra
umhverfis- og áhrifaþátta sem skipt geta máli við matið.

Tafla 4.1  Áhrifaþættir sem teknir verða til skoðunar í umhverfismati aðalskipulagsbreytingar og nýs
deiliskipulags.

Áhrifaþættir Aðalskipulagsbreyting Nýtt deiliskipulag

Hvalárvirkjun í heild X
Uppistöðulón, stíflur og
veituskurðir X X

Veitugöng og tengd mannvirki X X

Vegir um virkjunarsvæðið X X

Byggingar og önnur mannvirki
(einnig tímabundin mannvirki) X

Efnistaka og haugsetning X X

Hvalárlína X X

Göngu- og reiðleiðir X X

Endurbætur á þjóðvegi  649 -
Ófeigsfjarðarvegi X

4.2 Umhverfisþættir
Umhverfisþættir eru þeir þættir sem áætlun getur haft áhrif á. Í lögum um umhverfismat áætlana nr.
105/2006 er umhverfi skilgreint sem „samheiti fyrir samfélag, heilbrigði manna, dýr, plöntur,
líffræðilega fjölbreytni, jarðveg, jarðmyndanir, vatn, loft veðurfar, eignir, menningararfleifð, þ.m.t.
byggingarsögulegar og fornleifafræðilegar minjar, landslag og samspil þessara þátta.“

Eins og kemur fram í kafla 2.4 þá er framkvæmdin háð umhverfismati áætlana og verður því gerð
umhverfisskýrsla fyrir hvort skipulag um sig, þar sem fjallað verður um þá þætti sem tengjast
skipulagsgerðinni.

Sömu umhverfisþættir eða matsþættir verða teknir til skoðunar í breytingu á aðalskipulaginu og í nýju
deiliskipulagi. Í umhverfismati  aðalskipulagsbreytingarinnar verða skoðuð heildaráhrif virkjunarinnar
en í umhverfismati deiliskipulagsins verða skoðuð nánar áhrif af útfærslu í nýju deiliskipulagi, þ.e.
þættir sem eru líklegir til að verða fyrir verulegum áhrifum af framkvæmd skipulagsins. Vinnu við
mat á umhverfisáhrifum Hvalárvirkjunar er lokið, matsskýrsla var lögð fram haustið 2016 og
Skipulagsstofnun gaf út álit sitt þann 3. apríl 2017. Tekið verður mið af niðurstöðum mats á
umhverfisáhrifum Hvalárvirkjunar við gerð umhversmats aðal- og deiliskipulagsins. Tafla 4.2 sýnir
vinsun umhverfisþátta fyrir báðar skipulagsáætlanirnar.

Tafla 4.2 Matsþættir og umhverfisþættir sem teljast líklegir til þess að verða fyrir áhrifum vegna
aðalskipulagsbreytingar og nýs deiliskipulags.

Matsþáttur Mikilvægir
umhverfisþættir1 Skýringar

Náttúrufarslegir
þættir

Dýr, plöntur, vatn,
jarðvegur, jarðmyndanir og
veðurfar.

Áhrif á fossa og rennsli fallvatna. Að taka landssvæði
undir lón og breyta rennsli vatnsfalla kann að hafa
bein eða óbein áhrif á lífríki. Auk þess rasks vegna
efnistöku, haugsetningar og vegagerðar.

Heilsa og öryggi
Samfélag og heilbrigði
manna.

Áhrif  á framkvæmdatíma. Bætt aðgengi til útivistar
til lengri tíma litið, bættar samgöngur o.fl.

Hagrænir og
félagslegir þættir

Samfélag, eignir,
menningararfleifð og
veðurfar.

Styrkari innviðir, bættar samgöngur,
raforkuframleiðsla og raforkuflutningur. Áhrif á
útivist og upplifun ferðamanna á
framkvæmdatímanum og til lengri tíma litið.

Náttúru- og
menningarminjar

Samfélag, líffræðileg
fjölbreytni, jarðmyndanir,
eignir, menningararfleifð og
landslag.

Vegna rasks á landi og áhrifa á jarðminjar og
menningarminjar.

Landslag Samfélag, eignir,
menningararfleifð og
landslag.

Vegna skerðingar á óbyggðum víðernum og
fyrirsjáanlegrar breyttrar ásýndar á
framkvæmdatímanum og að framkvæmdum loknum.

4.3 Stefnukostir
Til að varpa ljósi á hvaða stefnukostir koma til álita í aðalskipulaginu í tengslum Hvalárvirkjun eru
skilgreindir megin valkostir um Hvalárvirkjun og tengdar framkvæmdir, með það fyrir augum að þeir
gefi yfirsýn yfir helstu álitamál og svigrúm til stefnumörkunar í tengslum við aðalskipulagsbreytinguna.
Í deiliskipulagi eru auk þess skoðaðir valkostir um nánari útfærslur stefnunnar og skipulagsákvæði. Í
vinnuferlinu er áformað að skoða eftirfarandi valkosti í tengslum við aðalskipulagsbreytinguna:

· Núll-kostur. Að ekki verði af byggingu Hvalárvirkjunar og tengdum framkvæmdum og ekki
verði mörkuð frekari stefna í aðalskipulagi um uppbyggingu á virkjunarsvæðinu.

· Valkostir um Hvalárvirkjun og/eða verndaráherslur. Í núgildandi Aðalskipulagi Árneshrepps
2005-2025 er gert ráð fyrir Hvalárvirkjun, en eftir er að útfæra stefnu um virkjunina í
aðalskipulaginu. Bornir verða saman valkostir um Hvalárvirkjun og/eða verndaráherslur í
aðalskipulagi.

· Valkostir um raforkuflutning. Bornir verða saman valkostir um flutning orkunnar yfir
Ófeigsfjarðarheiði og inn á kerfið, þ.e. lega og jarðstrengur eða loftlína.

· Valkostir um uppbyggingu þjóðvega í Árneshreppi. Greining á þessum valkostum nær ekki
einungis til viðfangsefna í aðalskipulagsbreytingunni. Núgildandi aðalskipulag gerir ráð fyrir að
í aðalatriðum verði uppbyggingin í eða við núverandi vegstæði. Annars vegar verða skoðaðir
valkostir þar sem áhersla er á núverandi vegstæði (suðurleið) og hins vegar veg yfir
Ófeigsfjarðarheiði og niður í Ísafjarðardjúp (vesturleið).

1 Umhverfisþættir sbr. skilgreiningu á umhverfi í lögum um umhverfismat áætlana nr. 105/2006.

Við gerð deiliskipulagsins verða skoðaðir valkostir um útfærslu í deiliskipulagi. Áherslur og umfang
fyrirhugaðra framkvæmda í tengslum við Hvalárvirkjun hafa breyst í hönnunar og matsferli
virkjunarinnar, sbr. matsskýrslu og álit Skipulagsstofnunar um mat á umhverfisáhrifum virkjunarinnar.
Í tengslum við gerð deiliskipulagsins er áformað að skoða valkosti um eftirfarandi þætti:

· Núll-kostur. Að ekki verði að byggingu Hvalárvirkjunar og tengdum framkvæmdum og ekki
verði mörkuð frekari stefna í aðalskipulagi eða útfærsla í deiliskipulagi um uppbyggingu á
virkjunarsvæðinu.

· Efnistöku- og efnislosunarsvæði. Greindir verða valkostir með það að markmiði að draga úr
umfangi efnistökusvæða og að efnistaka og haugsetning fari í aðalatriðum fram innan
lónstæða.

· Vinnuvegir. Greindir verða valkostir um vegi á virkjunarsvæðinu og mismunandi veglínur, til að
draga úr sjónrænum áhrifum, áhrifum á vistgerðir, jarðminjar og steingervinga.

· Vatnsvegir. Greindir verða valkostir um legu og gerð vatnavega, til að draga úr
umhverfisáhrifum af þeim, þ.e. með tilliti til áhrifa á ásýnd og landslag. Einnig áhrif á
vistgerðir og jarðminjar.

4.4 Viðmið og vísar til grundvallar umhverfismati
Umhverfisviðmiðum er ætlað að lýsa æskilegri þróun með tilliti til sjálfbærni og umhverfismála.
Umhverfisviðmiðin eru birt í viðauka 1, en þar eru einnig tilgreindir vísar og tengsl við umhverfisþætti
sem skilgreind eru í lögum um umhverfismat áætlana.2 Umhverfisviðmiðin eru í grunnin byggð á
Heimsmarkmiðum Sameinuðu þjóðanna um sjálfbæra þróun. Sérstaklega er tekið mið af
Heimsmarkmiðum sem valin hafa verið sem forgangsmarkmið íslenskra stjórnvalda og hafa augljós
tengsl við skipulagsgerð.3 Einnig er byggt á Landsskipulagsstefnu 2015-2026 og öðrum áætlunum á
landsvísu sem marka stefnu um landnotkun. Auk þess er vísað til markmiða í Aðalskipulagi Árneshrepps
2005-2025.
Í umhverfismatinu er unnið með fimm matsþætti sem taka til meginviðfangsefna, sbr. töflu 4.2. Lagt
verður mat á hvort skipulagið eða einstakir hlutar þess styðji eða gangi gegn umhverfisviðmiðunum og
við framkvæmd matsins verður beitt matsspurningum sem vísa til umhverfisviðmiðanna.

4.5 Aðferðir matsvinnu og framsetning niðurstaðna
Við umhverfismat áætlananna verður stuðst við þær upplýsingar sem fyrir liggja um grunnástand
umhverfis ásamt þeim gögnum sem fyrir liggja og unnin hafa verið í tengslum við mögulega virkjun
Hvalár, Rjúkanda og Eyvindarfjarðarár og umhverfismats framkvæmdarinnar. Þá verður einnig leitað
til sérfróðra manna og stofnana og annarra sem kunna að búa yfir þekkingu á staðháttum, gerist þess
þörf.
Unnin verður umhverfisskýrsla fyrir báðar skipulagsáætlanirnar samhliða skipulagsgerðinni, þar sem
greint verður frá mögulegum umhverfisáhrifum af skipulaginu. Framsetning umhverfismats verður í
formi matstafla og/eða texta. Lögð verður fram tillaga að breytingu á aðalskipulagi og deiliskipulagi
ásamt umhverfisskýrslum til lögbundinnar kynningar.
Í umhverfismatinu er stuðst við vægiseinkunnir við mat á valkostum og einstökum þáttum skipulagsins.
Vægiseinkunnirnar byggja á leiðbeiningum Skipulagsstofnunar4 og stuðst verður við sex vægiseinkunnir
við matið sbr. töflu 4.3.

2 Stuðst er við töflu fyrir umhverfisviðmið, umhverfisvísa og umhverfisþætti í Lýsingu fyrir gerð landsskipulagsstefnu fyrir loftslag, landslag, lýðheilsu,
Viðauka við Landsskipulagsstefnu 2015–2026. Viðmiðin og vísar eru útfærðir og aðlagaðir að áherslum og viðfangsefnum í aðal- og deiliskipulagi.
3 Stjórnarráð Íslands. 2019. Heimsmarkmiðin. Sótt 4. júlí 2019 af http://heimsmarkmidin.is/
4Skipulagsstofnun (2007). Leiðbeiningar um umhverfismat áætlana. Sótt 27. maí 2019 af http://www.skipulag.is/media/pdf-skjol/aaetlanamat.pdf.

Tafla 4.3 Vægiseinkunn fyrir mat á umhverfisáhrifum aðalskipulagsbreytingarinnar og deiliskipulagsins.

Vægiseinkunn Skýringar

++ Veruleg jákvæð áhrif. Tillaga að stefnu eða framkvæmd styður viðkomandi
umhverfisviðmið og stuðlar að verulega jákvæðri breytingu á umhverfinu.

+ Jákvæð áhrif. Tillaga að stefnu eða framkvæmd styður viðkomandi
umhverfisviðmið.

0 Engin eða óveruleg áhrif / Á ekki við. Tillaga að stefnu eða framkvæmd hefur engin,
lítil eða óljós tengsl við viðkomandi umhverfisviðmið.

- Neikvæð áhrif. Tillaga að stefnu eða framkvæmd vinnur gegn eða gengur þvert á
viðkomandi umhverfisviðmið.

- -
Veruleg neikvæð áhrif. Tillaga að stefnu eða framkvæmd vinnur gegn eða gengur
þvert á viðkomandi umhverfisviðmið og stuðlar að verulega neikvæðri breytingu á
umhverfinu.

? Óvissa um áhrif / Vantar upplýsingar. Óvíst er eða háð útfærslu hvort tillaga að
stefnu eða framkvæmd styður eða vinnur gegn viðkomandi umhverfisviðmiði.

5 Skipulagsferlið
Í kaflanum er lýst samráðsferlinu við breytingu á Aðalskipulagi Árneshrepps 2005-2025 og gerð
deiliskipulags vegna Hvalárvirkjunar. Breyting á gildandi aðalskipulagi og nýtt deiliskipulag verða unnin
samhliða og þau kynnt og auglýst samtímis þannig að almenningur og umsagnaraðilar fái eins skýra
mynd af áætluninni og kostur er.

5.1 Kynning og samráð
Kynning lýsingarinnar verður í samræmi við gr. 4.2.4. og 5.2.4. í skipulagsreglugerð nr. 90/2013.
Lýsinguna verður hægt að nálgast á vefsíðunni www.arneshreppur.is. Hún verður auglýst í dagblaði
sem gefið er út á landsvísu og í héraðsfréttablaði. Samhliða þessu verður lýsingin send til umsagnar
Skipulagsstofnunar og þeirra aðila sem tilgreindir eru í kafla 5.2. Hreppsnefnd ber ekki skylda til að
svara, með formlegum hætti, athugasemdum sem kunna að berast vegna lýsingarinnar, skv. gr. 4.2.4.
og 5.2.4. í skipulagsreglugerð.

Drög að aðalskipulagsbreytingu og deiliskipulagstillögu ásamt umhverfismati verða kynnt á íbúafundi í
Árneshreppi í samræmi við 2. mgr. 30. gr. og 4. mgr. 40. gr. skipulagslaga, áður en skipulagstillögur
verða teknar til afgreiðslu í hreppsnefnd. Kynningin verður auglýst í héraðsblaði og á vefsíðunni
www.arneshreppur.is. Drögin verða einnig send aðliggjandi sveitarfélögum til kynningar.

Að lokinni kynningu á vinnslustigi verður tillaga að breyttu aðalskipulagi og nýju deiliskipulagi ásamt
umhverfisskýrslum teknar fyrir og afgreiddar í hreppsnefnd. Samþykkt tillaga að
aðalskipulagsbreytingu verður í framhaldinu send Skipulagsstofnun til athugunar.

Að lokinni samþykkt í hreppsnefnd og athugun Skipulagsstofnunar, verður tillaga að breyttu
aðalskipulagi og nýju deiliskipulagi auglýst í dagblaði sem er gefið út á landsvísu sem og í
héraðsfréttablaði. Aðalskipulagstillagan verður einnig, í samræmi við skipulagslög, auglýst í
Lögbirtingablaðinu. Skipulagstillögurnar munu liggja frammi hjá Skipulagsstofnun, skrifstofu
Árneshrepps í Norðurfirði og hugsanlega öðrum áberandi stöðum. Tillögurnar verða jafnframt
aðgengilegar á vefsíðunni www.arneshreppur.is.

Þegar frestur til athugasemda er liðinn mun hreppsnefnd fjalla aftur um tillögurnar. Þar verður tekin
afstaða til þeirra athugasemda sem kunna að hafa borist og tillögunum breytt ef ástæða er talin til, auk
þess sem hreppsnefnd samþykkir deiliskipulagstillöguna. Í kjölfarið verður samþykkt deiliskipulag
ásamt samantekt á málsmeðferð, athugasemdum og umsögnum sent til Skipulagsstofnunar til

yfirferðar. Á sama tíma er aðalskipulagstillagan ásamt innkomnum athugasemdum og umsögnum
hreppsnefndar um þær send Skipulagsstofnun til staðfestingar. Staðfest aðalskipulagsbreyting og
samþykkt deiliskipulag verða að lokum auglýst í B-deild Stjórnartíðinda í samræmi við skipulagslög. Þar
með munu áætlanirnar taka gildi.

5.2 Umsagnaraðilar
Umsagnaraðilar eru skv. skipulagslögum skilgreindir sem opinberar stofnanir og stjórnvöld sem sinna
lögbundnum verkefnum á sviði skipulagsmála og leyfisveitingum þeim tengdum. Lýsing
aðalskipulagsbreytingar og nýs deiliskipulags verður send eftirfarandi aðilum til umsagnar:

· Heilbrigðiseftirlit Vestfjarða
· Fiskistofa
· Minjastofnun Íslands
· Umhverfisstofnun
· Ferðamálastofa
· Náttúrfræðistofnun
· Orkustofnun
· Veðurstofa Íslands
· Samgöngustofa
· Vegagerðin
· Landsnet
· Landvernd

Aðliggjandi sveitarfélögum verður bent á að lýsingin sé til umsagnar og kynningar. Þau eru:
· Strandabyggð
· Kaldrananeshreppur
· Ísafjarðarbær

5.3 Tímaáætlun
Gert er ráð fyrir að skipulagsvinnan taki yfir um 11 mánaða tímabil og eru helstu áfangar hennar
sýndir í töflu 5.1 hér að neðan.

Tafla 5.1 Tímaáætlun verkefnis

Skipulags- og matslýsing lögð fyrir sveitarstjórn til
samþykktar

Skipulags- og matslýsing send til Skipulagsstofnunar
og umsagnaraðila til umsagnar. Jafnframt auglýst og
kynnt almenningi, með þriggja vikna fresti til að skila
inn athugasemdum.

Drög að aðalskipulagsbreytingu og nýju deiliskipulagi
ásamt umhverfisskýrslum samþykkt í sveitarstjórn.
Drög að aðalskipulagsbreytingu og nýju deiliskipulagi
ásamt umhverfisskýrslum á vinnslustigi kynnt
almenningi.
Tillaga að aðalskipulagsbreytingu ásamt
umhverfisskýrslu samþykkt í sveitarstjórn.
Tillaga að aðalskipulagsbreytingu ásamt
umhverfisskýrslu send til Skipulagsstofnunar til
athugunar.
Tillaga að deiliskipulagi ásamt umhverfisskýrslu
samþykkt í sveitarstjórn.
Tillaga að aðalskipulagsbreytingu og nýju deiliskipulagi
ásamt umhverfisskýrslum auglýst skv. lögum með sex
vikna athugasemdafresti.
Tillaga að aðalskipulagsbreytingu og nýtt deiliskipulag
ásamt umhverfisskýrslum samþykkt í sveitarstjórn.
Aðalskipulagsbreyting ásamt umhverfisskýrslu og
afgreiðsla sveitarstjórnar send til Skipulagsstofnunar
til staðfestingar.
Samþykkt deiliskipulag ásamt umhverfisskýrslu og
afgreiðsla sveitarstjórnar send til Skipulagsstofnunar
til yfirferðar.
Staðfesting Skipulagsstofnunar á breyttu aðalskipulagi
og auglýsing í B-deild Stjórnartíðinda.

Samþykkt sveitarstjórnar á nýju deiliskipulagi og
auglýsing í B-deild Stjórnartíðinda.

Viðaukar

Viðauki 1 ....................................................... Umhverfisviðmið, umhverfisvísar og umhverfisþættir
Umhverfisviðmiðin  eru birt í töflu í meðfylgjandi töflu, en þar eru einnig tilgreindir vísar og tengsl við
umhverfisþætti sem skilgreind eru í lögum um umhverfismat áætlana.

Viðauki 1 Umhverfisviðmið, umhverfisvísar og umhverfisþættir

Umhverfisviðmið
Byggt á

Umhverfisvísar

Umhverfisþættir5

Stuðla að heilbrigðu líferni og vellíðan fyrir alla frá vöggu til grafar
Draga úr ótímabærum dauðsföllum af völdum lífsstílstengdra sjúkdóma
með forvörnum m.a. með íþrótta- og félagslífi og útivist. Stuðla að
geðheilbrigði og vellíðan.
Draga úr slysum og dauðsföllum af völdum umferðarslysa.

HMS6-3 (3.4 og
36)
LSK 15-267

(2.2)
AÁ 05-258

Umferðarslys
Aðgengi að útivist
og náttúru
Ásýnd lands
Óbyggð víðerni

Tryggja aðgengi allra að hreinu vatni og sjálfbæra nýtingu þess
Auka vatnsgæði með því að draga úr mengun.
Vernda og endurheimta vatnstengd vistkerfi, þ.m.t. fjalllendi, skóga,
votlendi, ár, grunnvatnsból og stöðuvötn.

HMS-6 (6.3 og
6.6)

Fráveita
Vatnsgæði
Votlendi
Mengun

Tryggja aðgengi allra að áreiðanlegri og sjálfbærri orku á viðráðanlegu
verði
Auka hlut endurnýjanlegrar orku.
Stuðla að bættri orkunýtingu.

HMS-7 (7.2 og
7.3)

Endurnýjanleg orka
Raforkuflutningur
Virkjanir

Stuðla að sjálfbærum hagvexti og góðum atvinnutækifærum fyrir alla
Viðhalda hagvexti í samræmi við aðstæður.
Bæta nýtingu auðlinda til neyslu og framleiðslu. Draga úr hagvexti sem
gengur á umhverfið.
Stuðla að sjálfbærri ferðaþjónustu í dreifbýli sem skapar störf og leggur
áherslu á staðbundna menningu og framleiðsluvörur.

HMS 8 (8.1,
8.4 og 8.9)
LSK 15-26 (2.4)

Hagvöxtur
Íbúafjöldi
Ferðaþjónusta
Viðhorf
ferðamanna
Staða atvinnulífs og
fjölbreytni

Byggja viðnámsþolna innviði og styðja nýsköpun
Þróa trausta innviði sem eru sjálfbærir og með viðnámsþol gagnvart
breytingum, í því skyni að styðja við efnahagsþróun og velferð allra.
Gera kleift að tryggja örugg fjarskipti og afhendingu raforku um leið og
tekið er tillit til áhrifa á náttúru og landslag.
Stuðla að greiðum samgöngum innan skilgreindra vinnusóknar- og
þjónustusvæða.

HMS-9 (9.1)
LSK 15-26 (2.5,
2.6 og 2.7)
AÁ 05-25

Fjarskipti
Umferð
Vegflokkun
Raforkuflutningur
Þjónustustig og
aðgengi að
þjónustu

5 Umhverfisþættir sbr. skilgreiningu á umhverfi í lögum um umhverfismat áætlana nr. 105/2006.
6 Stjórnarráð Íslands. (2019). Heimsmarkmiðin. Sótt 4. júlí 2019 af http://heimsmarkmidin.is/
7Skipulagsstofnun. (2016). Landsskipulagsstefna 2015–2026 ásamt greinargerð. Sótt 23. maí 2019 af http://www.landsskipulag.is/
8 Aðalskipulag Árneshrepps 2005-2025. Greinargerð. Sótt 23. Maí 2019 af http://www.skipulag.is/

Tryggja sjálfbæra neyslu og framleiðsluaðferðir
Vinna að sjálfbærri stjórnun og nýtni á náttúruauðlindum.
Draga úr sóun með forvörnum, minni úrgangi, aukinni endurvinnslu og
endurnýtingu.

HMS-12 (12.2
og 12.5)

Úrgangs-
meðhöndlun

Grípa til aðgerða til að berjast gegn loftslagsbreytingum og áhrifum
þeirra
Auka viðbragðsáætlanir og forvarnir við vá af völdum loftslagsbreytinga og
náttúruhamfara. Stuðla að orkuskiptum í samgöngum og kolefnisbindingu.
Flétta aðgerðir vegna loftslagsbreytinga inn í skipulag og áætlanagerð.
Stuðla að öryggi almennings gagnvart náttúruvá og loftlagsbreytingum.

HMS13 (13.1
og 13.2)
AL 18-309

LSK 15-26 (2.8)

Binding kolefnis
Losun kolefnis
Hækkun
sjávarborðs
Áhætta vegna
ofanflóða

Varðveita umhverfi hafsins og auðlindir þess og nýta á sjálfbæran hátt
Draga úr mengun sjávar, einkum frá starfsemi á landi.
Stuðla að heilbrigðu umhverfi hafsins með því að vernda og stjórna
nýtingu á vistkerfum sjávar og strandsvæða og koma í veg fyrir veruleg
neikvæð áhrif, styrkja viðnámsþol og endurheimta vistkerfi.
Vinna gegn súrnun sjávar.

HMS-14 (14.1,
14.2 og 14.3)

Ástand sjávar
Verndarsvæði
Mengun

Vernda, endurheimta og styðja sjálfbæra nýtingu vistkerfa á landi
Tryggja varðveislu, endurheimt og sjálfbæra nýtingu vistkerfa á landi og í
ferskvatni og þjónustu þeirra, sérstaklega skóga, votlendis, fjalllendis og
þurrlendis í samræmi við alþjóðlegar skuldbindingar.
Stuðla að sjálfbærri stjórnun skóga af öllu tagi, stöðva eyðingu skóga,
endurheimta skóga og auka skógrækt.
Berjast gegn eyðimerkurmyndun, endurheimta land og jarðveg og vinna
að sjálfbærri gróðurframvindu. Stuðlað að verndun vistkerfa í fjalllendi,
m.a. líffræðilegri fjölbreytni þeirra.
Grípa til aðgerða til að draga úr hnignun búsvæða og líffræðilegrar
fjölbreytni og koma í veg fyrir útrýmingu tegunda í hættu.
Grípa til aðgerða til að koma í veg fyrir landnám og draga úr áhrifum
ágengra framandi tegunda á vistkerfi á landi og í vatni.

HMS-15 (15.1,
15.2, 15.3,
15.4, 15.5 og
15.8)

Líffræðileg
fjölbreytni
Gróðurfar
Skógar
Fuglalíf
Verndarsvæði
Óbyggð víðerni

Stuðla að verndun og varðveislu sérstæðrar náttúru og menningar og
sögu sem felst m.a. í byggingararfi og landslagi
Stuðla að varðveislu og vernd náttúru- og menningarminja, sem felast í
líffræðilegum fjölbreytileika, fjölbreytni jarðmyndana, víðernum, landslagi
og minjum um sögu og búsetu.
Staðsetning og hönnun nýrra mannvirkja taki mið af byggingarhefðum,
náttúru, landslagi og staðháttum.

LSK 15-26 (2.2)
AÁ
VTF10

MSM11

Fágæti landslags
Ásýnd lands
Náttúruminjar
Fornleifaskráning
Röskun
Óbyggð víðerni

Styðja leiðir til samstarfs um sjálfbæra þróun
Hvetja til skilvirks samstarfs opinberra aðila, einkaaðila og almennra
borgara.

HMS-17

9 Umhverfis- og auðlindaráðuneytið. (2018). Aðgerðaáætlun í loftslagsmálum 2018 – 2030. Fyrsta útgáfa, september 2018. Sótt 19. nóvember 2019 af https://www.stjornarradid.is
10Umhverfisráðuneytið. (2010). Velferð til framtíðar: Sjálfbær þróun í íslensku samfélagi - Áherslur 2010-2013. Sótt 23. maí 2019 af https://www.stjornarradid.is/
11Mennta– og menningarmálaráðuneyti. 2014. Menningarstefna í mannvirkjagerð: Stefna íslenskra stjórnvalda í byggingarlist. Sótt 23. maí 2019 af https://www.stjornarradid.is/


